
ISITATIMENDE ESIHLANGANYELWE
UMGCINIMAFA KAZWELONKE NOPHIKO LWEMALINGENISO EQOQWAYO LWASENINGIZIMU AFRIKA
NGOKUKHISHWA KOSHICILELO LONYAKA LWE-18 LWEZIBALO ZENTELA

PRETORIA, NGOLWESIHLANU 05 ZIBANDLELA 2025

UMgcinimafa kaZwelonke noPhiko lweMalingeniso Eqoqwayo LwaseNingizimu Afrika (SARS) ngokuhlanganyelwa bakhiphe ushicilelo lonyaka lwe-18 lweZibalo zeNtela. Ushicilelo langowezi-2024 lubukeza imali yentela eqoqiwe kanye nolwazi lwamafomu emininingwane ngentela kweminyaka wezi-2021 kuya kowezi-2024, neminyakamali yangowezi-2020/21 kuya kowezi-2024/25.

Ngokwakha isisekelo esiqinile sokukhula kwemalingeniso eliqoqwayo okusimeme, uSARS uyaqhubeka nokuxhasa ngezimali ingxenye enkulu yemalinsebenzo kahulumeni. Nguye onegunya kuzwelonke lokuqoqa intela, umyalelo wawo okungukhuthaza umkhuba wokuthobela kumkhokhintela kanye nokuxhumanisa ukuhwebelana phakathi kwemingcele. Ukuqoqwa kwentela kunyukile kusuka ku-R113.8 billion kowe-1994/95 kwaya ku-R1 855.3 billion kowezi-2024/25, ngesilinganisonani esihlanganisiwe esikhula ngonyaka sika-9.8% kanye nesilinganiso esivamile sentela uma iqhathaniswa neGDP esingu- 22.3%. Kunyakamali wezi-2024/25, uSARS uqoqe imali yentela engacozuliwe engu-R2.3 trillion (R147.8 billion noma engu-6.9% ngaphezu kweyangonyaka wezi-2023/24); wabuyisela izintela zenani elingu-R447.3 billion (R33.4 billion noma ezingu-8.1% ngaphezu kwezangonyaka owedlule); kwaba nemali yentela elinganiselwa ku-R1.9 trillion emva kokucozulwa (R114.4 billion noma engu-6.6% ngaphezulu kweyonyaka owedlule). 

Kowezi-2024/25 ukukhula kwemali esicozuliwe yeNtela Yengeniso Lomuntu (i-PIT) kwaba ngenxa yokukhula okungaphezulu kwamandla emali ku-Financial intermediation, Umshwalense, Ezezindlu kanye Nemisebenzi Yebhizinisi neyoMphakathi, yohlelo lokukhokha njengokokuhola kwakho (i-PAYE) emikhakheni yeziMali nowoMphakathi, neyomuntu kanjalo nenzuzo evele kukhishweni kwemali ohlelweni luka-Two-Pot (okwakungaphezulu kwalokhu okwakulindelekile). Kunyakamali wezi-2024/25, ukuqoqwa kweNtela Yesikhashana Yengeniso leziNkampani (iCIT) kunyukile kunangonyaka owedlule kanti ukukhula kwakhona kwakungenxa ye-Financial intermediation, Umshwalense, Ezezindlu kanye Nemisebenzi Yebhizinisi okwakhuliswa yinzuzo eyenze kangcono. Kanti-ke, umkhakha Wezimayini kanye Nowemigodi yenkwali uqhubekile nokuncipha, ikakhulukazi ngenxa yamanani aphansi ezimpahla. Ukukhula kweNtela Yentengo (i-VAT) kunyakamali wezi- 2024/25 kubangelwe izici ezihlanganisa ukuthuthuka kwemizwa yabathengi, izilinganisomanani zenzalo ephansi, ukwehla kwamandla emali okuthe okubambekile, kanye nokukhishwa kwemali esikhwameni sempesheni ngaphambi kwesikhathi, konke okuqinise ukusetshenziswa kwamakhaya ngekota yokugcina ka-2025.

Ukunyuka ezindaweni eziningi zemali eqoqwayo kungenxa yamasu aphuculiwe nokusetshenziswa ngokuzinikela izindlela zokuthobela. Ukungenelela koHlelo Lokuthobela lwakwaSARS lungenise u-R304.0 billion ngemali eqoqwe ngokuthobela uma kuqhathaniswa no-R260.5 billion owatholwa kowezi-2023/24, okwenze yakhula ngo-16.7% kunyaka nonyaka. Ingxenye yale mali eqoqiwe ivela ezinhlelweni zokungenelela zokuqoqa imali, efinyelela ku-R156.1 billion. Amasu okuvimbela ukuvuza kwemali eqoqwayo aphinde aba nelelo lika-R147.9 billion. 

Izinombolo ezisemqoka kuZibalo zeNtela kowezi-2025:

· Isahluko 1 sombiko siveza ukuthi iNtela Yengeniso Lomuntu (i-PIT) kuseyiyo enegalelo ekhulu emalini engenayo ngentela engenise u-39.5%. Isilinganisonani sentela uma iqhathaniswa ne-GDP sikhombise ukukhula sisukela ku-22.3% kowezi-2020/21 saya ku-25.1% kowezi-2024/25. Isilinganisonani sezindleko semali eqoqiwe sehlile sisuka ku-0.85% kowezi-2020/21 saya ku-0.72% kowezi-2024/25. 

· [bookmark: _Hlk183708955]Kusahluko 2 soshicilelo, imininingo iveza ukuthi mhla zingama-31 Ndasa 2024, uhla lwe-PIT ngonyaka nonyaka lukhule ngo-4.3% lwaya ku-27.1 million wabantu. Isibalo sabantu okulindeleke ukuba bathumele Amafomu Emininingwane Ngentela sasingu-7.7 million kunyaka wentela wezi-2024. Uhlaziyo lwentela yengeniso, indawo, indawo yokuhlala, kanye nokunye kohlolo lwabakhokhintela abahloliwe ngomhla zingama-26 kuNcwaba 2025 konyaka wentela wezi-2024 kuveze ukuthi:
· 2 929 742 (38.0%)  wabakhokhintela abahloliwe babhaliswe eGauteng.
· 970 892 (36.0%) wabakhokhintela abahloliwe eGauteng bahlala e-Johannesburg Metro kanti babetheliswa kungeniso elitheliswayo elingu-R480.318.
· 2 061 259 (26.7%) wabakhokhintela abahloliwe kwakungabantu abaneminyaka yobudala ephakathi kwengama-35 kuya kwengama-44.
· 4 064 846 (52.7%) wabakhokhintela abahloliwe kwakungabantu besilisa; abangu-3 612 042 (46.8%) kwakungabesifazane; laba abasele (0.5%) awuhlonzekanga ngokobulili.
· Izimali ezikhokhwa ezikhwameni zomhlalaphansi (impeshenei, izikhwama zokuhlinzekela, nezomhlalaphansi) yizo ezabanjelwa kakhulu ngo-R278.7 billion (83.7%) wesibalo sokubanjelwa okuhloliwe.
· Abakhokhintela abahloliwe babike ingeniso elitheliswayo lika-R2.7 trillion kanye nezikweletusibopho esingu-R563.3 billion. Isilinganisonani esivamile sasingu-20.8% uma siqhathaniswa no-21.1% kunyaka wentela owedlule.

· Izibalo zeNtela Yengeniso Yezinkampani (i-CIT) kuSahluko 3 ziveze ukuthi ezinkampanini eziyi-1 228 437 ezihloliwe ngomhla zingama-31 August 2025 kunyaka wentela wezi-2023, ezingu-21.7% zidalule ingeniso elitheliswayo elihle, ezingu-54.0% bezinengeniso elitheliswayo elingunothi, kanti lezi ezisele ezingu-24.3% zibike ukulahlekelwa ekuhlolweni kwazo. Ezinkampanini ezihloliwe, izinkampani ezingu-630 ezinkulu (0.2% wezinkampani ezinengeniso elitheliswayo elihle) bezinengeniso elitheliswayo elingaphezulu kuka-R200 million kanti bezenze u-59.6% we-CIT ehloliwe. Imboni yokungenelela yezimali, imishwalense, ukuthengiswa kwezindlu, kanye nosizo lwamabhizinisi kona kubalele u-279 525 (22.8%) wezinkampani ezihloliwe kanti zibe ngu-37.1% we-CIT ehloliwe, ezibe negalelo elikhulu kuyo yonke imikhakha.

· Isahluko 4 sikhombisa ukuthi kowezi-2024/25, kubhaliswe abathengisi abakhokha iNtela Yentengo (i-VAT) abangu-900 285, abayi-496 858 (55.2%) kubo bayasebenza. Kulaba bathengisi abasebenzayo be-VAT, 82.5% wazo kwakuyizinkampani nama-close corporations. Laba bathengisi babe negalelo elingu-93.8% ezinkokhelweni ze-VAT Yakuleli baphinde bathola u-93.3% we-VAT ebuyele abakhokhintela. Yize abantu (abanini ngabodwana) benze u-10.4% wabathengisi abasebenzayo, babe negalelo elingu-1.6% ezinkokhelweni ze-VAT Yakuleli kanti bona bathole u-0.6% we-VAT ebuyayele abakhokhintela.

· Njengoba kucacisiwe kuSahluko 5, i-VAT yempahla engeniswe ezweni kanye nentelo yokulawulwa kwempahla emngceleni kona kubalelwe ku-14.1% kanye no-4.1% Wesamba Sentela Eqoqiwe, ngokulandelana. Uma kulinganiswa, le mithombo yemali eqoqiwe ibalelwe ku-18.2% weSamba seNtela Eqoqiwe, ebingaphezulu kuka-18.0% owatholakala kuminyakamali emihlanu eyedlule. Ababe negalelo elikhulu ku-VAT yokungenisa impahle ezweni kwakuyiMishini nokwe-elekthronikhi ngo-27.0%, kanti Izimoto, izindiza kanye nemikhumbi kube negalelo lengxenye enkulu yentela yempahla ekulawulweni kwempahla emngceleni ngo-25.6%, kanti impahla eningi engenisiwe ibiqhamuka eShayina. 

· Okokugcina, iSahluko 6 sikhuluma ngezinye izintela nemali eqoqiwe, ezifana neNtela yeMalinzuzo (i-CGT), iNtelo Yokudlulisa i-Transfer Duty, iNzuzobunini Yezimbiwa Nokusaphethilomu i-Mineral and Petroleum Resources Royalty (MPRR), izinkokhelo ze-Southern African Customs Union (SACU) kanye nemali ebuyayo kuDizili. 

· Izinkokhelo ze-MPRR ezenziwe ngabagubhi zinciphe ngo-R5.3 billion (33.4%) zisuka ku-R16.0 billion kuya ku-R10.6 kowezi-2024/25 ngenxa yokuncipha okukhulu kwamanani empahleni, ikakhulukazi eqenjini lensimbi yomthofi (i-PGM) kanye namalahle. Lokhu kuncipha akubanga kubi kakhulu ngenxa yokunyuka kwamanani eGolide, okuyiwo alinganise ukuncipha kuzinkokhelo ze-MPRR. 

· Mayelana nezinhlelo ezenziwe ze-SACU, iNingizimu Afrika ibe negalelo elingu-97.1% ku-Customs Revenue Pool (i-CRP) wesamba sowezi-2024/25, uma kuqhathaniswa no-97.5% kowezi-2023/24. I-CRP yangowezi-2024/25 ka-R143.3 billion ikhule ngo-R11.9 billion (9.1%) uma kuqhathaniswa nowezi-2023/24, okwesekwe ukunyuka kokungeniswa ezweni kwezimoto, imishini, eze-elekthronikhi, izingubo zokugqoka, izicathulo, ubhiya, nama-spirit. Amasheya atholwe yiNingizimu Afrika kowezi-2024/25 afinyelele ku-R81.4 billion (R79.7 billion ngonyaka owedlule), alingana no-47.5% wesamba esiphelele samasheya angu-R171.3 billion (50.0% we-R159.5 billion ngonyaka owedlule). Ingxenye ye-Botswana, Eswatini (ebiyaziwa nge-Swaziland), Lesotho ne-Namibia (ndawonye okwaziwa nge-BELN) ifinyelele ku-R89.8 billion (52.5%).

Umbiko namadokhumenti eziBalo zeNtela kowezi-2025 ayatholakala kuzizindalwazi zakwaSARS nakuMgcinimafa kaZwelonke ku- www.sars.gov.za naku www.treasury.gov.za.  

USARS noMgcinimafa kaZwelonke bayakwemukela ukuphawula neziphakamiso okuvela emphakathini. Sicela uyithumele nge-imeyili ku taxstatistics@sars.gov.za. 

Ukuthola lelikhasi ngezilimi ezahlukene, cofa lawa makhonco angezansi: 
· IsiZulu
· Sesotho
· Afrikaans
· Sepedi
· Xitsonga

Imibuzo: 	SARS Media: sarsmedia@sars.gov.za 
		Uphiko lwezokuXhumana kuMgcinimafa kaZwelonke: media@treasury.gov.za or call 012 315 5000

